
Efni: Umsögn um frumvarp til hafnalaga (Helguvíkurhöfn), 46. mál.

Siglingastofnun íslands vísar til erindis samgöngunefndar Alþingis, dags. 15. nóvember 2010, 
þar sem óskað er eftir umsögn um frumvarp til hafnalaga (Helguvíkurhöfn), 46. mál.

Siglingastofnun tekur ekki efnislega afstöðu til málsins en bendir á eftirfarandi atriði:

Við gerð samgönguáætlana allt frá árinu 2006 hefur Reykjanesbær komið á framfæri við 
stofnunina óskum um að umræddar framkvæmdir komist inn á samgönguáætlun sem 
hafnarframkvæmdir er njóti styrks úr ríkissjóði. Ekki var orðið við þessum óskum þar sem 
íramkvæmdimar féllu hvorki undir ákvæði 24. gr. hafhalaga nr. 61/2003 né bráðbirgðaákvæði II í 
sömu lögum, sem er forsenda ríkisstyrkja. Siglingastofnun vann að frumrannsóknum (m.a voru 
framkvæmdar líkantilraunir árið 2007) vegna framkvæmdanna í samræmi við heimild í 22. gr. 
hafnalaga og var kostnaður greiddur af rannsóknarfé stofnunarinnar. Þegar kom að 
framkvæmdunum sjálfum veitti Siglingastofnun aðstoð við hönnun o.fl. en allur kostnaður var þá 
reikningsfærður á hafnir Reykjanesbæjar án mótframlags úr ríkissjóði.

Til að gæta jafnræðis skal þess getið að óskum fleiri hafna um framlög úr ríkissjóði hefur verið 
hafnað á sömu forsendum og Reykjanesbæ. Nú unnið að gerð samgönguáætlunar 2011 -  2014 
og skiluðu sveitarstjómir inn óskum síðla sumars 2010. Þar er meðal annars enn á ný að finna 
óskir um styrk til umræddra framkvæmda í Helguvík, óskir um styrk vegna stóriðjuhafnar á 
Húsavík (svipuð stærðargráða og í Helguvík) og óskir um framlög til stórskipahafnar í 
Þorlákshöfn, sem er áætlað vemlega stærra verkefni en hin tvö.

